
Sandipanikritam Shri Krishna Stotram

ಸಾಂದೀಪನಿಕೃತಂ ಶ್ರೀಕೃಷ್ಣಸ್ತೋತ್ರಂ

ಸಾಂದೀಪನಿರುವಾಚ .

ಪರಂ ಬ್ರಹ್ಮ ಪರಂ ಧಾಮ ಪರಮೀಶ ಪರಾತ್ಪರ .

ಸ್ವೇಚ್ಛಾಮಯಂ ಸ್ವಯಂಜ್ಯೋತಿರ್ನಿಲಿಪ್ತೈಕೋ ನಿರಂಕುಶಃ .. 6..
ಭಕ್ತೈಕನಾಥ ಭಕ್ತೇಷ್ಟ ಭಕ್ತಾನುಗ್ರಹವಿಗ್ರಹ .

ಭಕ್ತವಾಂಛಾಕಲ್ಪತರೋ ಭಕ್ತಾನಾಂ ಪ್ರಾಣವಲ್ಲಭ .. 7..

ಮಾಯಯಾ ಬಾಲರೂಪೋಽಸಿ ಬ್ರಹ್ಮೇಶಶೇಷವಂದಿತಃ .
ಮಾಯಯಾ ಭುವಿ ಭೂಪಾಲ ಭುವೋ ಭಾರಕ್ಷಯಾಯ ಚ .. 8..

ಯೋಗಿನೋಯಂ ವಿದಂತ್ಯೇವಂ ಬ್ರಹ್ಮಜ್ಯೋತಿಃ ಸನಾತನಂ .

ಧ್ಯಾಯಂತೇ ಭಕ್ತನಿವಹಾ ಜ್ಯೋತಿರಭ್ಯಂತರೇ ಮುದಾ .. 9..

ದ್ವಿಭುಜಂ ಮುರಲೀಹಸ್ತಂ ಸುಂದರಂ ಶ್ಯಾಮರೂಪಕಂ .

ಚಂದನೋಕ್ಷಿತಸರ್ವಾಂಗಂ ಸಸ್ಮಿತಂ ಭಕ್ತವತ್ಸಲಂ .. 10..

ಪೀತಾಂಬರಧರಂ ದೇವಂ ವನಮಾಲಾವಿಭೂಷಿತಂ .

ಲೀಲಾಪಾಂಗತರಂಗೈಶ್ಚ ನಿಂದಿತಾನಂಗಮೂರ್ಚ್ಛಿತಂ .. 11..

ಅಲಕ್ತಭವನಂ ತದ್ವತ್ಪಾದಪದ್ಮಂ ಸುಶೋಭನಂ .

ಕೌಸ್ತುಭೋದ್ಭಾಸಿತಾಂಗಂ ಚ ದಿವ್ಯಮೂರ್ತಿಂ ಮನೋಹರಂ .. 12..

ಈಷದ್ಧಾಸ್ಯಪ್ರಸನ್ನಂ ಚ ಸುವೇಷಂ ಪ್ರಸ್ತುತಂ ಸುರೈಃ .
ದೇವದೇವಂ ಜಗನ್ನಾಥಂ ತ್ರೈಲೋಕ್ಯಮೋಹನಂ ಪರಂ .. 13..

ಕೋಟಿಕಂದರ್ಪಲೀಲಾಭಂ ಕಮನೀಯಮನೀಶ್ವರಂ .

ಅಮೂಲ್ಯರತ್ನನಿರ್ಮಾಣಭೂಷಣೌಘೇನ ಭೂಷಿತಂ .. 14..

ವರಂ ವರಣ್ಯಂ ವರದಂ ವರದಾನಾಮಭೀಪ್ಸಿತಂ .

ಚತುರ್ಣಾಮಪಿ ವೇದಾನಾಂ ಕಾರಣಾನಾಂ ಚ ಕಾರಣಂ .. 15..

ಪಾಠಾರ್ಥ ಮತ್ಪ್ರಿಯಸ್ಥಾನಮಾಗತೋಽಸಿ ಚ ಮಾಯಯಾ .

ಪಾಠಂ ತೇ ಲೋಕಶಿಕ್ಷಾರ್ಥಂ ರಮಣಂ ಗಮನಂ ರಣಂ .

ಸ್ವಾತ್ಮಾರಾಮಸ್ಯ ಚ ವಿಭೋಃ ಪರಿಪೂರ್ಣತಮಸ್ಯ ಚ .. 16..

ಇತಿ ಶ್ರೀಬ್ರಹ್ಮವೈವರ್ತಪುರಾಣೇ ಶ್ರೀಕೃಷ್ಣಜನ್ಮಖಂಡೇ ಉತ್ತರೇ
ದ್ವ್ಯಧಿಕಶಾತತಮಾಧ್ಯಾಯಾಂತರ್ಗತಂ ಸಾಂದೀಪನಿಕೃತಂ

ಸಾಂದೀಪನಿಕೃತಂ ಶ್ರೀಕೃಷ್ಣಸ್ತೋತ್ರಂ

ಶ್ರೀಕೃಷ್ಣಸ್ತೋತ್ರಂ ಸಮಾಪ್ತಂ .

ಬ್ರಹ್ಮವೈವರ್ತಪುರಾಣ . ಶ್ರೀಕೃಷ್ಣಜನ್ಮ,ಉತ್ತರಭಾಗ .ಅಧ್ಯಾಯ 102/6-15..

brahmavaivartapurANa . shrIkRRiShNajanma, uttarabhAga . adhyAya 102/6-15..

